
				এই পাতাটির মুদ্রণ সংশোধন করা প্রয়োজন। 
স্বর্ণলতা : ১২
শ। কি কি কথা বললে ? প্র । আমার তত মনে নাই, আমি সাদা মানুষ, অত কথার পে'চ বঝি না ; ও-পাড়ার সকলে ছিল, শুনেছে । তোমার যদি শনিবার ইচছা থাকে, কাল দিগম্বরী ঠাকরণদিদিকে ডেকে আনবে ; সে-ই সমস্ত বলবে ।
শ। হাঁ, এ শোনা উচিত । কাল অবশ্য ক’রে দিগম্বরীকে ডেকে আনা হয় যেন ।
প্র। তাত হবে, কালকার কথা কাল হবে, একটা কথা জিজ্ঞাসা করি, সত্য বলবে ?
শ । কেন বলবো না, অবশ্য বলবো । প্র । যথাথ কি চন্দ্রহারের বায়না দেওয়া হয়েছে ? শশিভাষণ ঈষৎ হাস্য করিয়া কহিলেন, "হাঁ হয়েছে ; কেন ?" প্র । তোমার কথা শুনে বোধ হচ্ছে হয় নাই ! শ। তবে হয় নাই । প্র । কেন তবে মিথ্যে কথাটি বললে ? শ। মিথ্যা বলেছি বটে, কিন্তু কাল সত্য হবে। কালই সেকরা ডেকে বায়না দেবো । ভেবেছিলাম আগে বৈঠকখানাটাই সমাধা করবো, কিন্তু তোমার মুখে যে-সব কথা শুনলাম, তাতে আর বাড়ী প্রস্তুত করতে আমার ইচ্ছা নাই । নিজে পরিশ্রম ক’রে কে কোথায় পরকে অংশ দিয়ে থাকে ?
প্রমদা আর কথা কহিলেন না । পাঠকবগের সমরণ থাকিবে, শ্যামা দাসীর গুপ্ত কথা শোনা একটা রোগ ছিল । দুবারে কণা সংলগ্ন করিয়া উলিখিত কথোপকথনের আদ্যোপান্ত শ্রবণ করিয়া সরলার নিকটে গিয়া কহিল, “কেমন খড়ী-মা, আমি যা বলেছিলাম, তা সত্য হ’ল কি না ?"
সরলাও কি কথোপকথন হইয়াছে, শুনিতে নিতান্ত ব্যগ্র হইয়াছিলেন । শ্যামাকে দেখিয়া কহিলেন, “কি শ্যামা ? কি সত্য হ’ল ?”
শ্যা । আমি ত বলেছিলাম, যে-দিন রাগ করবেন, সেই দিন একখানা গয়না হবে । আজ সোনার চন্দ্রহার ।
শ্যামা, চন্দ্রহার হইতে আরম্ভ করিয়া আন পৰিবাক সমস্ত বিবরণ সরলাকে কহিল । -
পঞ্চম পরিচ্ছেদ সরলার উৎকণ্ঠা
যে রাত্রিতে প্রমদা ও শশিভাষণ পাবধ্যিায়োলিখিত কথোপকথন করেন, বিধ সে রাত্রি বাটীতে আইসেন নাই। পাড়ায় এক বাটীতে যাত্রা হইতেছিল, তিনি

